
1.0 TUJUAN 

 
1.1 Sebagai rujukan dan panduan kepada Majlis Daerah Pasir Mas dan Pemohon 

semasa permohonan kebenaran merancang. 
 

1.2 Memberi panduan kepada pegawai dan kakitangan semasa semakan permohonan 
kebenaran merancang dan mengenakan Caj Pengubahan Rancangan Tempatan. 

 
1.3 Memudahkan urusan permohonan kebenaran merancang dan mengenakan Caj 

Pengubahan Rancangan Tempatan mengikut proses dan prosedur yang betul.  
 
 
2.0 SUMBER KUASA 

 
Sumber kuasa yang menjadi rujukan jabatan bagi pelaksanaan garis panduan adalah 
seperti berikut:  
 
2.1 Akta Kerajaan Tempatan 1976 (Akta 171)  

 
Menurut Subseksyen 39(b) pihak berkuasa tempatan boleh mengenakan caj 
daripada perkhidmatannya mengikut kuasa-kuasa yang ada olehnya. 

 
 2.2 Akta Perancangan Bandar dan Desa 1976 (Akta 172) 
 

2.3 Pekeliling Pengarah Tanah dan Galian Negeri Kelantan Bilangan 6 Tahun 2015 
berkenaan Dasar Pembangunan Tanah Yang Bercanggah Dengan Kelas Kegunaan 
Utama Tanah (Zoning) Di Bawah Akta 172 yang diluluskan oleh Majlis Mesyuarat 
Kerajaan Kali Ke-4/2015 bertarikh 18 Februari 2015. 

 
2.4 Kaedah-Kaedah Caj Pemajuan Negeri Kelantan 2015  

(Kn. P.U 13 Tahun 2015) 
 

2.5 Garis Panduan Pengenaan Caj Pemajuan Di Pihak Berkuasa Tempatan Negeri 
Kelantan 

 
 
3.0 PROSEDUR PELAKSANAAN CAJ PENGUBAHAN RANCANGAN TEMPATAN 

SEMASA PERMOHONAN KEBENARAN MERANCANG. 
 
3.1 Prosedur Terperinci 

 
a. Pemohon mengemukakan Surat Permohonan Pengubahan Rancangan 

Tempatan kepada Unit Perancangan dan Pembangunan MDPM. Pemohon 
juga boleh mengemukakan permohonan pengubahan serentak dengan 
permohonan Kebenaran Merancang dan dikemukakan bersama melalui Unit 
OSC MDPM. 

 
b. Unit Perancangan dan Pembangunan MDPM akan membuat semakan 

terhadap Nilai Pembangunan bagi cadangan pengubahan berkenaan. 
Semakan berkenaan akan dibantu oleh Unit Penilaian MDPM berkaitan Nilai 
Pembangunan terkini mengikut jenis-jenis pemajuan. 

c. Kadar Caj Pengubahan Rancangan Tempatan akan ditentukan berdasarkan 
Nilai Pembangunan mengikut jenis-jenis pemajuan yang dicadangkan. Asas 
kepada kadar caj akan dibuat mengikut formula pengiraan yang ditetapkan. 

 

d. Surat Pemakluman Berkenaan Kadar Caj Pengubahan Rancangan 
Tempatan akan dikeluarkan oleh Unit Perancangan dan Pembangunan MDPM 
sebagai makluman pemohon. 

 

e. Bagi permohonan pengubahan serentak dengan permohonan Kebenaran 
Merancang, pemohon dikehendaki membuat bayaran terhadap Caj 
Pengubahan Rancangan Tempatan berkenaan sebelum Borang C(1) – 
Kebenaran Merancang dikeluarkan. 

 

3.2 Carta Alir Proses Penentuan Kadar Caj Pengubahan Rancangan Tempatan 
(Berasingan dengan Kebenaran Merancang) 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Permohonan Pengubahan 

Rancangan Tempatan 

 Semakan 

Surat Pemakluman Berkenaan Kadar Caj 

Pengubahan Rancangan Tempatan Kepada 

Pemohon 

Penentuan Kadar Caj 

Pengubahan Rancangan 

Tempatan 

Bayaran Diterima dan Proses Pengubahan 

Rancangan Tempatan Dilaksanakan Oleh Unit 

Perancangan dan Pembangunan MDPM 

Semakan terhadap Nilai Pembangunan dibuat 

bersama Unit Penilaian MDPM manakala 

penentuan kadar Caj Pengubahan Rancangan 

Tempatan dibuat mengikut formula pengiraan 

yang telah ditetapkan. 

Carta 1.0 : Carta Alir Penentuan Kadar Caj Pengubahan Rancangan Tempatan  
  (Berasingan Dengan Kebenaran Merancang) 

Dikemukakan terus kepada Unit Perancangan 

dan Pembangunan MDPM. 

5 hari 

2 hari 

3.3 Carta Alir Proses Penentuan Kadar Caj Pengubahan Rancangan Tempatan 
(Serentak dengan Kebenaran Merancang) 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Semakan terhadap Nilai Pembangunan dibuat 

bersama Unit Penilaian MDPM manakala 

penentuan kadar Caj Pengubahan Rancangan 

Tempatan dibuat mengikut formula pengiraan 

yang telah ditetapkan. 

Carta 1.1 : Carta Alir Penentuan Kadar Caj Pengubahan Rancangan Tempatan  
  (Serentak Dengan Kebenaran Merancang) 

Dikemukakan bersama dengan dokumen 

permohonan Kebenaran Merancang kepada 

Unit OSC MDPM. 

Dikemukakan bersama dengan surat 

pemakluman keputusan Mesyuarat 

Jawatankuasa OSC MDPM. 

Permohonan Pengubahan Rancangan 

Tempatan Serentak Dengan Permohonan 

Kebenaran Merancang  

 Semakan 

Penentuan Kadar Caj 

Pengubahan Rancangan 

Tempatan 

Surat Pemakluman Berkenaan Kadar Caj 

Pengubahan Rancangan Tempatan Kepada 

Pemohon 

Proses Pengubahan Rancangan Tempatan 

Dilaksanakan Oleh Unit Perancangan dan 

Pembangunan MDPM 

Bayaran Diterima dan Borang C(1) – 

Kebenaran Merancang dikeluarkan 

kepada pemohon. 

Borang C(1) – Kebenaran Merancang 

tidak akan dikeluarkan sehingga 

pemohonan menjelaskan bayaran caj. 

5 hari 

2 hari 

7 hari 

4.0 PEMAJUAN YANG DIKENAKAN CAJ PENGUBAHAN RANCANGAN TEMPATAN. 
 

4.1 Caj Pengubahan Rancangan Tempatan dikenakan kepada pemajuan yang 
menyebabkan berlaku perubahan terhadap penggunaan tanah akibat daripada 
cadangan pemajuan yang dikemukakan oleh pemohon. 

 
4.2 Perubahan terhadap penggunaan tanah menyebabkan berlaku ketidakselarasan 

antara cadangan pemajuan dengan guna tanah utama dan aktiviti guna tanah 
sokongan yang dibenarkan. Ketidakselarasan yang berlaku perlu dibuat pindaan 
atau pengubahan terhadap Rancangan Tempatan agar tidak melanggar peruntukan 
Akta Perancangan Bandar dan Desa 1976 (Akta 172). 

 
4.3 Caj Pengubahan Rancangan Tempatan dikenakan kepada pemajuan yang tidak 

selaras dengan Guna Tanah Utama dan Aktiviti Guna Tanah Sokongan Yang 
Dibenarkan serta tidak terdapat dalam Jadual Kelas Kegunaan Tanah bagi setiap 
Blok Perancangan. 

 
4.4 Secara ringkasnya, Caj Pengubahan Rancangan Tempatan dikenakan kepada 

pemajuan yang melibatkan perubahan kegunaan tanah yang tidak dikenakan Caj 
Pemajuan. Manakala pemajuan yang telah dikenakan Caj Pemajuan dikecualikan 
daripada Caj Pengubahan Rancangan Tempatan. 

 
 

5.0 TATACARA PENGIRAAN KADAR CAJ PENGUBAHAN RANCANGAN TEMPATAN. 
 
 5.1 Peratusan Kadar Caj Pengubahan Rancangan Tempatan. 
 

a. Peratusan kadar caj pengubahan rancangan tempatan diselaraskan dengan 
peratusan caj pemajuan iaitu 15% bagi Majlis Perbandaran dan 10% bagi 
Majlis Daerah (merujuk kepada Kaedah-Kaedah Caj Pemajuan Negeri 
Kelantan 2015). 

 
b. Bagi Majlis Daerah Pasir Mas, kadar yang ditetapkan adalah 10% daripada 

Nilai Pembangunan yang dicadangkan. 
 
c. Selain itu, tatacara pengiraan turut mengambilkira Peratusan kadar yang 

ditetapkan mengikut bilangan lot pembangunan berdasarkan Jadual 1.0 
(merujuk kepada Garis Panduan Pengenaan Caj Pemajuan Di Pihak 
Berkuasa Tempatan Negeri Kelantan). 

 

Bil Perkara Kadar 

1 1 hingga 4 lot 25% 

2 5 lot dan ke atas 40% 

    
 
   Pindaan : 

Bil Lokasi Kadar 
1 1 hingga 4 lot 

Bandar & Seksyen 
25% 
20% 

2 5 lot dan ke atas 
Luar Bandar 

40% 
15% 

 

Jadual 1.0 : Kadar Peratusan Mengikut Bilangan Lot 

 5.2 Formula Pengiraan Kadar Caj Pengubahan Rancangan Tempatan. 
 

a. Pengiraan kadar caj pengubahan rancangan tempatan dibuat berdasarkan 
tiga (3) nilai asas seperti berikut : 

 
 w : Nilai Tanah (Mengikut Cadangan Pemajuan) 
 
 s : Nilai Pembangunan (Nilai Tanah + Nilai Bangunan) 
 
 k : Kadar Peratusan Mengikut Bilangan Lot (25% atau 40%) 
   Pindaan :     Mengikut Lokasi (20% atau 15%) 
 
b. Nilai asas di atas perlu ditentukan untuk mengira Kadar Caj Pengubahan 

Rancangan Tempatan yang perlu dibayar seperti berikut : 
 

x : Nilai Pembangunan Berdasarkan Kadar Peratusan Mengikut  
Bilangan Lot (25% atau 40%) Mengikut Lokasi (20% atau 15%) 

 
   y : Nilai Pembangunan Yang Dikenakan Caj Pengubahan  

Rancangan Tempatan. 
 
   z : Caj Pengubahan Rancangan Tempatan (RM) 
 
  c. Formula pengiraan 
 
   x = w + k (s – w) 
 
   y = x – w 
 
   z = 10% x (y) 
 
  d. Contoh Pengiraan (Cadangan Pemajuan Stesen Minyak) 
 
   w = RM404,600.00 (Maklumat daripada Unit Penilaian MDPM) 
 
   s = RM643,940.15 (Maklumat daripada Unit Penilaian MDPM) 
 
   k = 25% (melibatkan 1 lot pembangunan) 
 
 
   x = RM404,600.00 + 25% (RM643,940.15 – RM404,600.00) 
    = RM404,600.00 + 25% (RM239,340.15) 
    = RM404,600.00 + RM59,835.04 
    = RM464,435.03 
 
   y = RM464,435.03 – RM404,600.00 
    = RM59,835.03 
 
   z = 10% x RM59,835.03 
    = RM5,985.50 
 
   Caj Pengubahan Rancangan Tempatan yang dikenakan sebanyak  

RM5,985.50. 

5.0 PENUTUP 
 

Secara keseluruhannya, penetapan kutipan Caj Pengubahan Rancangan Tempatan telah 
dinyatakan dalam Pekeliling Pengarah Tanah dan Galian Negeri Kelantan Bilangan 6 
Tahun 2015 dan disokong oleh peruntukan subsekyen 39(b) Akta Kerajaan Tempatan 1976 
(Akta 171). 
 
Kutipan caj ini dapat membantu pihak Majlis dalam mengurus hal-hal berkaitan 
pengubahan terhadap rancangan tempatan yang perlu dilakukan mengikut kaedah-kaedah 
yang telah ditetapkan dalam seksyen 16 Akta Perancangan Bandar dan Desa 1976 (Akta 
172). 
 
Manual ini telah dipersetujui pelaksanaannya oleh Mesyuarat Jawatankuasa Perancangan 
dan Bangunan Majlis Daerah Pasir Mas Bilangan 2 Tahun 2018 bertarikh 24 Disember 
2018 dan disahkan oleh Mesyuarat Penuh Majlis Daerah Pasir Mas Bilangan 2 Tahun 2019 
bertarikh 28 Februari 2019. 


